
Vendim i Këshillit të Mediave të Shkruara të Kosovës ndaj 

ankesës së Luljeta Ahmetaj kundër Indeksonline  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Luljeta 

Ahmetaj kundër Indeksonline lidhur artikullin me titull 

“Inspektorati Shëndetësor në aksion, zbulon klinikën që kreu 

teste fallse për Covid-19”, dhe mori këtë: 

 

 

 

 

                      V E N D I M  

  

 

 

- Ankesa miratohet pjesërisht. 
 

 

 

 

 

 



 

A R S Y E T I M I 

 

 

 

Ankuesja pretendon që media ka publikuar një artikull me 

titullin “Inspektorati Shëndetësor në aksion, zbulon klinikën 

që kreu teste fallse për Covid-19”, që nuk përmbush kriteret 

minimale të Kodit të mediave të shkruara. Sipas pretendimeve, 

media ka shkelur edhe Kreun II pikat 1, 4 dhe 6, dhe Kreun V 

pikat 1 dhe 2 të Kodit të Mediave të Shkruara. 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është pjesërisht e bazuar.  

 

Ankuesja gjatë ankesës së saj ka ngritur 5 pika të shkeljeve 

të Kodit të mediave të shkruara dhe KMShK ka trajtuar secilën 

prej tyre. Në lidhje me raportimin e të vërtetës që lidhet me 

Kreun II pika 1 dhe 4, KMShK gjen se ankuesja ka të drejtë, 

dhe se media nuk ka raportuar të vërtetën në tërësinë e 

shkrimit. Më shumë mund të konsiderohet si një opinion i 

medias sesa një lajm e që Kodi i mediave kërkon të bëhet 

dallim i qartë në mes të lajmit dhe opinionit. Në lidhje me 

pikën 6 të Kreut II, KMShK gjen se nuk ka shkelje të Kodit të 

Mediave të Shkruara, kjo pasi që media ka publikuar fotografi 

nga ambulanca për të cilën është duke e trajtuar në artikull, 

pra nuk mund të vërehet se media ka ndërhyrë në fotografi për 

t‘i bërë ato të pabesueshme apo të falsifikuara. 

 

Pretendimi i artikullit se janë kryer teste false nuk është 

argumentuar nga media. Është obligim i medias të mos jap 

konkludime penale për çështjet në të cilat nuk ka asnjë citim 

zyrtar apo dokument zyrtar që konfirmon se janë kryer teste 

apo jo në atë institucion. Media nuk ka të drejtë të lëshohet 

në prejudikimin e pafajësisë së palës për të cilën ata 

shkruajnë.  

 



 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


